
Naradaproktam Shivarchanamahimavarnanam

நாரத³ப்ரோக்தம் ஶிவார்சநமஹிமவர்ணநம்

ஸாது⁴ ஸாது⁴ மஹாப்ராஜ்ஞ சிரஞ்ஜீவ ஶிவம் வ்ரஜ ।
ப⁴ஜ ம்ரு’த்யுஞ்ஜயம் ப⁴க்த்யா ஜய ம்ரு’த்யும் ஶிவார்சநை:॥ 10॥
த⁴ந்யோऽஸி க்ரு’தக்ரு’த்யோऽஸி க்ரு’தக்ரு’த்யதம: ஶ்ரியா ।
ஆத்³ரு’தோऽஸி மஹாஶைவ பூ⁴திருத்³ராக்ஷவத்தயா ॥ 11॥
ஜாதமாத்ரஸ்ய யா பு³த்³தி:⁴ மஹாதே³வார்சநே தவ ।
ஸா தாவந்நாத்³பு⁴தா ஸாயம் த்³ரு’ஷ்டம் லிங்க³ம் த்வயா யத:॥ 12॥
தல்லிங்க³த³ர்ஶநோத்பந்நபுண்யேநைவ ஶிவார்சநம் ।
அது⁴நா ப⁴க்திருத்பந்நா ஸத்³ய:ஸ்வர்கா³பவர்க³தா³॥ 13॥
அத்³யப்ரப்⁴ரு’தி ந த்யாஜ்யம் ஶிவலிங்கா³ர்சநம் த்வயா ।
ந த்யாஜ்யம் ஸஹஸா பா³ல ப⁴ஸ்மருத்³ராக்ஷபூ⁴ஷணம் ॥ 14॥
ஶிவார்சநேந காலோऽயம் நேய: கல்யாணதோ³ யத: ।
வ்யர்த²காலாபநயநம் ந கார்யம் ஜ்ஞாநிநா த்வயா ॥ 15॥
ஆயு: ஶிவார்சநேநைவ யதி³க்ஷீணம் ப⁴விஷ்யதி ।
ததா³ ஜ்ஞாநம் ச ஸப²லம் ததா³ऽऽயுரபி ஸார்த²கம் ॥ 16॥
ஜ்ஞாநேநாஜ்ஞாநமாத்ரஸ்ய விநாஶே ஸதி ஸர்வதா² ।
ஶிவார்சநார்த²ம் யத்நஸ்து கர்தவ்யஸ்தேந முச்யதே ॥ 17॥
யாவத்³பூ⁴மௌ ப⁴வேஜ்ஜீவ: தாவத்³ப்⁴ரமதி ஸர்வதா² ।
ஸம்ஸாரகோ⁴ரநரகே பாபநக்ரக்³ரஹாகுலே ॥ 18॥
ஜ்ஞாநமாத்ரம் ச யத்துல்யம் துச்ச²ஜந்துஸமாஶ்ரிதம் ।
தாத்³ரு’ஶம் ஜ்ஞாநமந்யேஷாம் ந முக்த்யர்த²ம் ப்ரஜாயதே ॥ 19॥
பதங்கா³நாம் ந கிம் ஜ்ஞாநம் தத் கிம் மோக்ஷஸ்ய ஸாத⁴நம் ।
மோக்ஷஸாத⁴நபூ⁴தம் து ஜ்ஞாநமந்யத்³விலக்ஷணம் ॥ 20॥
யேந ஜ்ஞாநேந முக்தி:ஸ்யாத் தஜ்ஜ்ஞாநாப்⁴யஸநாத் பரம் ।

முக்தோ ப⁴வதி தஜ்ஜ்ஞாநம் கேவலம் ஶிவபூஜயா ॥ 21॥
தே³வோத்தமோத்தமத்வேந ஜ்ஞாதே ஸதி மஹேஶ்வரே ।
தஜ்ஜ்ஞாநாதே³வ முக்தி:ஸ்யாத் தஜ்ஜ்ஞாநம் ச ஶிவார்சநம் ॥ 22॥
த⁴ர்மாத⁴ர்மதயா ஜ்ஞாநம் ஶ்ரீமஹாதே³வபூஜநம் ।
தேந முக்திர்ப⁴வத்யேவ ஸ்வர்க³போ⁴கா³ஶ்ச ஸர்வதா²॥ 23॥
ப⁴க்த்யா ஶங்கரமப்⁴யர்ச்ய ய:ஸ்வர்க³ நாபி⁴வாஞ்ச²தி ।
தஸ்யாபி ப⁴வதி ஸ்வர்கோ³ऽப்யபவர்கோ³ ந ஸம்ஶய:॥ 24॥
ஸ்வர்கா³ர்த²மபி சேத்³ப⁴க்த்யா ஶங்கராராத⁴கஸ்ததா³ ।
அபவர்கோ³ ப⁴வத்யேவ ஸ்வர்கோ³ऽப்யத்ர ந ஸம்ஶய:॥ 25॥
ஸ்வர்கா³பவர்க³த³ம் யஸ்மாத் லிங்கே³ ஶங்கரபூஜநம் ।
தத் தத் ப²லமத³த்வா து ந திஷ்ட²த்யேவ ஸர்வதா²॥ 26॥
ஶிவலிங்கா³ர்சநாகாரோ ய: கல்பதருருத்தம: ।
ஸ ஸர்வகலதோ³ நித்யம் ப⁴வத்யேவ ந ஸம்ஶய:॥ 27॥
ரூபலாவண்யஸம்பந்நா: தருணீக³ணகோடய: ।
ஆஸந்நா ஏவ தஸ்ய ஸ்யு: ய: ஶிவாராத⁴நப்ரிய:॥ 28॥
தி³வ்யதுங்க³துரங்கா³ணாம் கோடய:ஸமுபஸ்தி²தா: ।
ப⁴வந்த்யேவ ந ஸந்தே³ஹ: ஶிவலிங்கா³ர்சகாங்க³ணே ॥ 29॥
உபஸ்தி²தா:ஸர்வதா³பி மத்தமாதங்க³கோடய: ।
ய: ஶிவாராத⁴நோத்³யுக்த: தத்³க்³ரு’ஹத்³வாரமண்டபே ॥ 30॥
ஸுராஸ்தத்³வஶமாயாந்தி ய: ஶிவாராத⁴நோத்ஸுக: ।
திஷ்ட²ந்தி தே³வா:ஸததம் ஶிவாராத⁴கமந்தி³ரே ॥ 31॥
ஶிவஜ்ஞாநம் ஸமாஸாத்³ய ய: ஶிவார்சநதத்பர: ।
தத்³த³ர்ஶநேந முக்தி:ஸ்யாத் ஸ யஸ்மாச்ச²ங்கரப்ரிய:॥ 32॥
ஶாம்ப⁴வை:ஸஹ ஸம்லாபோऽப்யக⁴கோடிவிநாஶக: ।
ஶாம்ப⁴வாநாம் த³ர்ஶநம் ச ஶங்கரஸ்யைவ த³ர்ஶநம் ॥ 33॥
ஶாங்கரோ து³ர்லபோ⁴ லோகே ஶிவபூஜாऽபி து³ர்லபா⁴ ।
து³ராத்மநாம் ததா² பு³த்³தி: ⁴ குத:ஸ்யாத்³ ஶிவபூஜநே ॥ 34॥

கிம் வாऽந்யது³ச்யதே பா³ல ஶாங்கரேணாऽபி போ⁴ஜநம் ।
க்ரு’தம் ஹி ஶிவவித்³யாயாம் தத:ஸாऽதீவ து³ர்லபா⁴ ॥ 35॥
ஶிவவித்³யா மஹாவித்³யா வித்³யாநாம் பரமா மதா ।
தஸ்யா:ஸங்கோ³பநம் தேந க்ரு’தமித்யத்ர நாத்³பு⁴தம் ॥ 36॥
ஸா து வித்³யா ப்ரயத்நேந பார்வத்யா ஸ்கந்த³ஸந்நிதௌ⁴ ।
ப்ராப்தா ஶிவப்ரஸாதே³ந ஸ்கந்தே³நாபி மஹேஶ்வராத் ॥ 37॥
ஆராதி⁴த: ஶங்கரோऽபி ஸ்கந்தே³ந ஶிவயாऽபி ச ।
தாப்⁴யாமுக்தா மஹாவித்³யா பு⁴க்திமுக்திப்ரதா³யிநீ ॥ 38॥
அநந்தயத்நலப்³தா⁴ ஸா மஹாவித்³யா மஹாத்மநா ।
மஹாதே³வேந த³த்தேதி மஹாகௌ³ர்யா முஹுர்முஹு:॥ 39॥
ஸா யா து மூலவித்³யாऽஸ்தி ஶிவவித்³யா ஶிவாத்மிகா ।
ஸா து³ர்லபா⁴ ந கஸ்யாபி ஸா ஸ்பு²ரத்யபி ஸர்வதா²॥ 40॥
தத்³வித்³யாஸாத⁴நீபூ⁴தம் ஶங்கராராத⁴நம் பரம் ।
அஶாங்கராராத⁴கஸ்ய து³ர்லப⁴ம் க²லு த்³ரு’ஶ்யதே ॥ 41॥
யத்³து³ர்லப⁴மிதி ஜ்ஞாநம் ததே³வ ஸுலப⁴ம் ப⁴வேத் ।
ஶிவார்சநேந தத்தஸ்மாத் ஸர்வஸித்³தி⁴ப்ரதா³யகம் ॥ 42॥
ஶிவார்சநேந லோகேஷு கோ வா முக்தோ ந ஜாயதே ।
தத்ர தாவந்ந விஶ்வாஸோ ப⁴விஷ்யதி து³ராத்மநாம் ॥ 43॥
மஹேஶார்சநமாஹாத்ம்யம் ந விஜாநந்தி மாநவா: ।
அத ஏவ பதந்த்யேதே நரகேஷு ந ஸம்ஶய:॥ 44॥
ஶிவார்சநபரித்யாக:³ஸர்வதா² பாபஸாத⁴நம் ।
தேந பாபேந யாத்யேவ நரகம் து³ஷ்கரம் பரம் ॥ 45॥
அயத்நேந ப்ரயத்நேந நரகம் ப்ரதி மாநவா: ।
அஹோ ந நீரமப்யல்பம் ந ச யச்ச²தி பல்லவம் ॥ 46॥
புஷ்பம் வா தே³வதே³வாய லிங்க³ரூபாய ஸர்வதா³ ।
ஸுலபா⁴ந்யேவ பத்ராணி ஜலாநி விமலாந்யபி ॥ 47॥
ஸர்வபா⁴வேந யோ பா⁴வோ பா⁴வபூஜநதத்பர: ।
ப⁴வே ப⁴வேऽபி ந ப⁴வேத் ஸ பூ⁴யோ (பூ⁴தோ)ந ப⁴விஷ்யதி ॥ 48॥

க: ஶங்கரஜ்ஞாநரஸம் விஹாயாऽபி ரஸாந்தரம் ।
ஸ தாவத³ஜ்ஞோ விஜ்ஞேய:ஸம்ஜ்ஞயா வித்³யயாऽபி வா ॥ 49॥
அவஜ்ஞாயா: பரம் ஸ்தா²நம் ஶங்கராநர்சகோ ஜந: ।
துஷ்யத்யேவ மஹாதே³வ: கேவலம் தத³நுஜ்ஞயா ॥ 50॥
அவஜ்ஞாபாத்ரபூ⁴தஸ்யாப்யவஜ்ஞாம் யஸ்து மோஹத: ।
ந கரிஷ்யதி தம் தாவத் பாதயத்யேவ பாதகே ॥ 51॥
க்ரு’த்வா பாபாந்யநந்தாநி ஸக்ரு’த்³வா ய: ஶிவம் ஸ்மரேத் ।
ஸ தூ⁴தபாப இத்யேவ விஜ்ஞேயோ முநிஸத்தமை:॥ 52॥
முநீநாமபி வந்த்³ய:ஸ்யாந்மஹாதே³வபராயண: ।
வந்த்³யோ நாராயணாதீ³நாம் ஸுராணாமபி ஸர்வதா²॥ 53॥
ஶிவார்சநபரோ லோகே வந்த்³ய: பூஜ்யஶ்ச ஸர்வதா² ।
தத்பூஜயா பரம் ஸர்வே முக்தா இத்யவதா⁴ரணா ॥ 54॥
மஹாதே³வோऽபி தம் த்³ரு’ஷ்ட்வா துஷ்டோ ப⁴வதி மாநவம் ।
யோ ப⁴க்த்யா லிங்க³பூஜாயாம் நிரத:ஸர்வஸாத⁴நை:॥ 55॥
ஸக்ரு’த்³வா ப்ரணமேத்³யஸ்து ஶங்கரம் ப⁴க்திபூர்வகம் ।
தஸ்ய பாபாநி நஶ்யந்தி ஸ ஏவ புருஷர்ஷப: ⁴ ॥ 56॥
த⁴ந்யம் க்ரு’தார்த²ம் தம் மந்யே க்ரு’தக்ரு’த்யோத்தமோத்தமம் ।
ய:க்ஷணம் வா மஹாதே³வம் லிங்கே³ பூஜயதி ப்ரபு⁴ம் ॥ 57॥
ப⁴ஸ்மோத்³தூ⁴லிதஸர்வாங்கோ³ ருத்³ராக்ஷாப⁴ரணாந்வித: ।
யோ நார்சயதி கௌ³ரீஶம் ஸ பாதகக³ணாஶ்ரய:॥ 58॥
ஶிவார்சநாக்³நிஸந்த³க்³தா:⁴ பாபபர்வதகோடய: ।
தஸ்யாஶக்யம் ந லோகேऽஸ்மிந் ஸர்வதா² ந்ரு’பபா³லக ॥ 59॥
பா⁴க்³யபு³த்³தி:⁴ ப்ரவ்ரு’த்³தா⁴ ஸ்யாத் ஶ்ரீமஹாதே³வபூஜயா ।
து³ர்லப⁴ம் து³ர்லப⁴ம் யஸ்மாத் ஶ்ரீமஹாதே³வபூஜநம் ॥ 60॥
ப்ராத: காலே மஹாதே³வம் ப⁴ஸ்மருத்³ராக்ஷபூ⁴ஷணம் ।
அப்⁴யர்ச்ய லிங்க³ரூபம் த்வம் முச்யஸே நாத்ர ஸம்ஶய:॥ 61॥
காலத்ரயேऽபி கர்தவ்யம் ஶிவலிங்கா³ர்சநம் பு³தை: ⁴ ।

மத்⁴யே மத்⁴யேऽபி கர்தவ்யம் விரதிஸ்தஸ்ய நோசிதா ॥ 62॥
யஸ்ய ஸ்யாத்³விரதிர்தை³வாத் ஶ்ரீமஹாதே³வபூஜநே ।
ஸ ந ஸம்ஸாரபாபேப்⁴யோ முச்யதே நாத்ர ஸம்ஶய:॥ 63॥
பாபார்ணவஸமாகீர்ணோ ந லிங்கா³ர்சநதத்பர: ।
லிங்கா³ர்சநபரித்யாகா³த் புநஶ்சாக⁴ம் (புந:ஸாபி)ப⁴விஷ்யதி ॥ 64॥
ஶிவலிங்கா³ர்சநம் மந்யே மஹாபாதகநாஶநம் ।
தந்ந ஜாநந்தி ஸஹஸா நரா வாநரவ்ரு’த்தய:॥ 65॥
யேஷாம் நராணாம் புண்யாநி ப³ஹூநி விவிதா⁴ந்யபி ।
தேஷாமேவ ப⁴வேத்³த⁴ர்ம: ஶிவலிங்க³ஸமர்சநே ॥ 66॥
ஶிவார்சநே ந யஸ்யாஸ்தி விஶ்வாஸோ முக்திதா³யக: ।
ஸ ஏவ ஸாத⁴ இத்யேவ ஜ்ஞாதவ்யோ முநிபி⁴ர்ந்ரு’ப ॥ 67॥
ஶிவார்சநம் விநா பூ⁴ப ந பேயம் ஜலமாத³ராத் ।
ந போ⁴க்தவ்யம் ச ஸஹஸா தாம்பூ³லஸ்ய ச சர்வணம் ॥ 68॥
யதே³வ ஸ்வோபபோ⁴கா³ர்த²ம் பவித்ரம் வஸ்து தந்முதா³ ।
நிவேத்³ய ஶம்ப⁴வே பஶ்சாத் ஸ்வபோ⁴கா³ய ப்ரகல்பயேத் ॥ 69॥
- -

ம்ரு’த்யுர்பி³பே⁴தி பீ⁴தாஸ்தே காலஸ்யாபி ப⁴டா:ஸதா³ ।
ம்ரு’த்யுஞ்ஜயார்சநம் த்³ரு’ஷ்ட்வா ஜலைரபி ப²லைரபி ॥ 91॥
கல்யாணாந்யநுதா⁴வந்தி கல்யாணபதிபூஜயா ।
ஸர்வகல்யாணநாதோ²ऽயம் மங்க³ளாபதிபூஜயா ॥ 92॥
ஸ ஸர்வமங்க³ளாகாந்த:ஸர்வமங்க³ளஸம்ஶ்ரய: ।
ஸர்வமங்க³ளதா³தா ச ஶிவப⁴க்தாய கேவலம் ॥ 93॥
ஆலஸ்யேநாபி ய:குர்யாந்மஹாதே³வஸ்ய பூஜநம் ।
ஸ தரத்யேவ ஸம்ஸாரமஹாபத்³தோ⁴ரஸாக³ராத் ॥ 94॥
ஸுலப⁴ம் ச மஹேஶஸ்ய பூஜநம் ஶாம்ப⁴வஸ்ய து ।
அஶாம்ப⁴வாநாம் கடி²நம் தத்ர நாதி⁴க்ரு’தோऽபி ஸ:॥ 95॥
ஶைவத்வமங்க³ம் ஶிவபூஜநேஷு முக்²யம் ந தேநாபி விநா ஶிவார்சா ।
அந்யச்ச தத்ஸாத⁴நமஸ்து தத்து முக்²யம் ததே³வேத்யவதா⁴ரிதம் ஹி ॥ 96॥

நாரத³ப்ரோக்தம் ஶிவார்சநமஹிமவர்ணநம்

தேநாதி⁴காரே ஸதி ஸர்வதா³பி ஶிவார்சநம் தேந க்ரு’தம் ப்ரயத்நாத் ।
ஸர்வார்த²ஸித்³த்⁴யை ப⁴வதீதி மந்யே ஸ ஏவ த⁴ந்யோ பு⁴வநத்ரயேऽபி ॥ 97॥
ஶைவேந த³த்தம் ப²லமம்பு³ பத்ரம் ஶுஷ்கம் நவம் வா த்ருடிதம் க்ஷதம் வா ।
க்³ரு’ஹ்ணாதி ஶம்பு: ⁴ ஶிரஸா த³தா³தி தஸ்மை ப²லாந்யப்யமிதாநி நித்யம் ॥ 98॥
யோ விஶ்வஸ்ய மஹேஶ்வரம் த்ரிநயநம் லிங்கே³ஸமப்⁴யர்சயேத்
ப⁴க்த்யா பூ⁴திவிபூ⁴ஷிதோऽதிமுதி³தோ ருத்³ராக்ஷபூ⁴ஷாஶ்ரய: ।
தத்பாதா³ம்பு³ஜரேணுபி⁴ர்ஜக³தி³த³ம் பூதம் ஸுரா: பாவநா:
ஸர்வே விஷ்ணுசதுர்முக²ப்ரப்⁴ரு’தய: தஸ்மாத் ஸ த⁴ந்ய:ஸதா³॥ 99॥
॥ இதி ஶிவரஹஸ்யாந்தர்க³தே நாரத³ப்ரோக்தம் ஶிவார்சநமஹிமவர்ணநம்
ஸம்பூர்ணம் ॥
-॥ஶ்ரீஶிவரஹஸ்யம் ।ஹராக்²ய: த்ரு’தீயாம்ஶ: । உத்தரார்த⁴ம் । அத்⁴யாய: 5 -

ராஜகுமாரநாரத³ஸம்வாதே³ ஶிவபூஜாமஹிமவர்ணநம் । 10-99॥

